
ТОҒ КЎЛЛАРИ 

 

Тоғлар тепасида, кўзлардан йироқ, 

Қоялар қўйнида чалқир бу кўллар,  

Гумбур-гумбурлайди момақалдироқ, 

Кўклам жаласидан қалқир бу кўллар. 

Ёввойи бир чирой жамулжам бунда, 

Ҳалқа ташлаб турар қоп-қора булут. 

Турдона шовуллар теваракларда, 

Тик устига келиб айланар бургут. 

Бу ерда на дўст бор, на бир хамсоя, 

Ҳар ким чиқа билмас тош йулларига. 

Кекса овчи менга сўйлар ҳикоя, 

Дуо кетган, дейди, тоғ кўлларига. 

Тўрт томон нишаб, зов, қарагил, бироқ, 

Кўллар оқиб кетмас — Аллоҳ сеҳри-да! 

Тунлар кишнар эмиш... 

кўзлари — чақмоқ, 

Тулпорлар яшармиш улар бағрида. 

 

2000 йил 

Азим Суюннинг  

Муҳаббат ҳайратлари  

китобидан 
 

 

 

 

 

 

ҚУШЛАР  

 

Эркин қушлар, эркин қушлар, 

Келиб-кетар мисли тушлар. 

Кунботару Кунчиқарда  

Кўп ми шунча ҳам юмушлар? 

 

Эркин қушлар, эркин қушлар, 

Ҳур кўнглингиз нени хушлар? 

Сизлар менинг дўстларимсиз, 

Ташвишдаман, қайда қишлар? 

Эркин қушлар, эркин қушлар... 

